
Cò sinn?
Chaidh Bòrd na Gàidhlig a stèidheachadh mar thoradh air Achd na Gàidhlig (Alba) 2005 a tha ag aithneachadh na Gàidhlig mar chànan oifigeil ann an Alba, ag àithneadh spèis co-ionnan ri Beurla. ’S e buidheann poblach neo-roinneil a th’ ann am Bòrd na Gàidhlig, a’ solarachadh stiùireadh ro-innleachdail airson leasachadh na Gàidhlig.  
Meudachadh na h-àireamh de luchd-labhairt agus cleachdadh na Gàidhlig 
Chaidh Plana Nàiseanta na Gàidhlig fhoillseachadh le Bòrd na Gàidhlig ann an 2007.  Tha am Plana Nàiseanta a’ mìneachadh ro-innleachd airson meudachadh a thoirt air an àireamh de luchd-labhairt na Gàidhlig agus a’ brosnachadh nas motha cleachdaidh air a’ chànan ann am beatha làitheil muinntir na h-Alba. Anns a’ Ghearran 2010, dh’aontaich Ministearan na h-Alba ri Ginealach Ùr na Gàidhlig, plana gnìomha a tha gu sònraichte ag amas air meudachadh a thoirt air na h-àireamhan de luchd-labhairt na Gàidhlig air feadh Alba.  Chomharraich Ginealach Ùr na Gàidhlig 5 prìomh Raointean Gnìomha tro bheil am Bòrd ag amas air fàs a thoirt air an àireamh de luchd-labhairt na Gàidhlig ann an Alba agus tha sinn air aontachadh le Ministearan iad sin a tharraing sìos gu 3 raointean sònraichte san dèan sìnn adhartas:

· Cuimse nas motha air foghlam tron Ghàidhlig sna tràth bhliadhnaichean; seirbhisean ro-sgoile, san dachaigh agus san teaghlach
· Cuimse nas motha air foghlam Gàidhlig do dh’inbhich  
· Modh-obrach ro-innleachdail ann am foghlam tron Ghàidhlig 
Maoin Buileachaidh Achd na Gàidhlig (GLAIF) Cuairt 2010-11 
Tha mu £800,000 de bhuidseat 2010-11 GLAIF air aontachadh mar-thà airson pròiseactan  a tha a’ leantainn air adhart bho na bliadhnaichean a dh’fhalbh. Airson na cuairt àraid seo de GLAIF, feumaidh pròiseactan aontaichte maoineachadh bhon Bhòrd a chaitheamh gu h-iomlan ro 31 Màrt 2011.

Tha GLAIF sa chiad àite ann airson taic a chur ri buileachadh Planaichean Gàidhlig fo fhrèam Achd na Gàidhlig (Alba) 2005.  Bidh GLAIF air a chleachdadh gus taic a chur ri iomairtean a bhios a’ leasachadh comas bhuidhnean dligheach am Planaichean Gàidhlig a liubhairt, le cuideam sònraichte sa chuairt seo air a chàradh air pròiseactan aig am bi buaidh dearbhach air na 3 prìomh Raointean Gnìomha (ainmichte gu h-àrd) ann an Ginealach Ùr na Gàidhlig.
Cha bhiodh am Bòrd gu h-àbhaisteach a’ dùileachadh gum biodh GLAIF a’ maoineachadh deasachadh phlanaichean no a’ maoineachadh ghnìomhachdan Gàidhlig a th’ ann cheana.  
Slatan-tomhais Measaidh


Thèid beachdachadh air pròiseactan a tha a’ taisbeanadh cothrom airson:

· Taic a chur ris na prìomh raointean gnìomha an taobh a-staigh Ginealach Ùr na Gàidhlig;
· Meudachadh a thoirt air làthaireachd agus inbhe na Gàidhlig ann an ionnanachd chorporra agus soighneachd an taobh a-staigh bhuidhnean dligheach; 
· Dèanamh cinnteach gu bheil buidhnean dligheach a’ meudachadh ìomhaigh agus cleachdadh na Gàidhlig nan dèiligeadh leis a’ phoball no buidhnean eile; 
· Faicsinneachd agus inbhe na Gàidhlig àrdachadh ann an sgaoileadh fiosrachadh poblach; 
· Sgilean cànain a leasachadh san àite-obrach, togail mothachadh agus misneachd a thaobh na Gàidhlig agus a’ solarachadh ghoireasan a tha a’ cur taic ri cleachdadh na Gàidhlig;  
· Brosnachadh togail na Gàidhlig, neo tuilleadh leasachaidh air na sgilean a th’ aig luchd-obrach neo luchd-cleachaidh sheirbhisean.
· A bhith gnìomhach ann an adhartachadh cleachdadh na Gàidhlig sa choimhearsnachd agus san àite-obrach agus meudachadh air leasachadh a’ chànain ann an saoghal nan ealan, na meadhanan, dualchas, turasachd agus cur-seachadan;
· Meudachadh air faicsinneachd agus osgarrachd na Gàidhlig agus ìomhaigh dhearbhach a chruthachadh don chànan; 
· Meudachadh air buntainneachd, cunbhalachd agus ruigsinneachd don Ghàidhlig, agus rannsachadh sa chànan adhartachadh. 
Airidheachd air taic bho GLAIF
Tha am Bòrd ag iarraidh tagraidhean airson na maoine seo bho na buidhnean dligheach a leanas:

· Ùghdarrasan poblach a tha gu làithreach a’ buileachadh Plana Gàidhlig reachdail no an impis Plana Gàidhlig reachdail a thoirt gu buil;
· Ùghdarrasan poblach a tha ainmichte ann am prògram fiosrachaidh foillsichte a’ Bhùird air an iarrar Plana Gàidhlig reachdail a dheasachadh; 
· Ùghdarrasan poblach air nach bithear ag iarraidh Plana Gàidhlig a dheasachadh rè ùine, ach a tha san eadar-ama airson an taic don Ghàidhlig adhartachadh;
· Buidhnean nach eil fo chòmhdach solaran Achd na Gàidhlig 2005, leithid companaidhean prìobhaideach agus buidhnean saor-thoileach, a tha airson àrdachadh a dhèanamh air an àrainneachd taic sam bi na Planaichean Gàidhlig sin, a tha air an aontachadh le Bòrd na Gàidhlig, air an toirt gu buil.

Dè an uiread taic maoineachaidh a tha ri fhaotainn?
Faodar tagraidhean suas gu 80% aig a’ char as motha den chosgais iomlan iarraidh. Feumaidh tagraichean taisbeanadh san tagradh aca an ìre de mhaoineachadh eile a tha iad an dùil a chur ris.  ’S e £20 mìle gach pròiseact an t-sùim àbhaisteach as motha a gheibhear, ach ann an suidheachaidhean neo-àbhaisteach dh’fhaodadh gum builichear barrachd na sin air buidhnean. Faodaidh buidhnean tagradh mu choinneamh barrachd na aon phròiseact a chur a-steach ma tha iad air a shon, ach thèid prìomhachas a thoirt do bhith a’ toirt taic do dh’fharsaingeachd de bhuidhnean agus a ghabhas dèanamh. 

Feumaidh tagraichean a fhuair taic roimhe bho GLAIF taisbeanbadh gur e pròiseactan ùra a th’ aca fon chuairt seo.  Chuireadh sinn fàilte air co-thagraidhean bho bhuidhnean dligheach a tha airson obrachadh ann an com-pàirteachas gus pròiseactan no seirbheisean a liubhairt. 
Feumaidh an tagradh a bhith soilleir mun t-sùim maoineachaidh air a bheil feum suas gu 31mh Màirt 2011, agus bu chòir fiosrachadh a thoirt mun mhaoineachadh iomlan don phròiseact agus mar a tha dùil am maoineachadh bho Bhòrd na Gàidhlig a chosg.

Bu chòir dhut dèanamh cinnteach nach eil pàirt sam bith eile de theachd-a-steach na pròiseict ga fhaotainn tro sgeama maoineachaidh eile le Bòrd na Gàidhlig.

Mar a chuirear tagradh a-steach
· Bu chòir do thagraichean labhairt rinn cho luath ’s a ghabhas ma tha ceistean aca mun phròiseact. 
· Feumaidh buidhnean foirm tagraidh fa leth a lìonadh mu choinneamh gach pròiseact do bheilear a’ tagradh.

· Bu chòir tagraidhean maoineachaidh a bhith air an cur a-steach gu Bòrd na Gàidhlig cho luath ’s a ghabhas ach gun a bhith nas fhaide na meadhan-latha Dihaoine 13mh Lùnastal 2010.  Cha ghabh am Bòrd ri tagraidhean a gheibhear às dèidh a’ chinn-latha seo. 
· Faodar tagraidhean a chur a-steach sa chiad àite air post-d gu glaif@gaidhlig.org.uk ach feumar iad sin a leantainn le tagradh air pàipear le làmh-sgrìobhaidh an tagraiche, a bu chòir a chur gu:-


   GLAIF 2010/11


   Bòrd na Gàidhlig


   Darach 


   Fèith nan Clach

   Inbhir Nis 
      IV2 7PA

Dè thachras an dèidh tagradh a chur a-steach? 
Gheibh na tagraichean uile freagairt gus daingneachadh gun d’ fhuair Bòrd na Gàidhlig an tagradh aca. 
Gheibh tagraichean fios mu cho-dhùnadh an tagraidh aca ro 30mh Lùnastal 2010.  Ma dh’aontaichear ri tagradh maoineachaidh, thèid litir tairgse a chur chun an tagraiche a bhios a’ mìneachadh na h-ìre maoineachaidh a chaidh aontachadh agus na cumhachan fom pàighear am maoineachadh. Bidh e riatanach ceann-latha tòiseachaidh na pròiseict a dhaingneachadh còmhla ri mion-fhiosrachadh banca na buidhne. 
Càite am faigh mi tuilleadh fiosrachaidh? 
Gheibhear tuilleadh fiosrachaidh agus foirm tagraidh airson GLAIF 2010-11 bho www.gaidhlig.org.uk/planaichean-gaidhlig.html no le fios a chur gu:

Bòrd na Gàidhlig

Darach 

Fèith nan Clach


Fòn:         
01463 225454

Inbhir Nis



Facs:        
01463 716217

IV2 7PA



Post-d:  
glaif@gaidhlig.org.uk
Tha tuilleadh fiosrachaidh mu Phlana Nàiseanta na Gàidhlig agus Ginealach Ùr na Gàidhlig ri fhaotainn bho: www.gaidhlig.org.uk no le fios a chur gu Bòrd na Gàidhlig, mar a tha air fhiosrachadh gu h-àrd.

